
Shri Ramakrishna Suprabhatam

శ్రీరామకృష్ణసుప్రభాతమ్  

ధర్మస్య హానిమభితః పరిదృశ్య శీఘ్రం
కామారపుష్కర ఇతి ప్రథితే  సమృద్ధే ।
గ్రామే  సువిప్రసదనే  హ్యభిజాత దేవ
శ్రీరామకృష్ణభగవన్   తవ సుప్రభాతమ్  ॥ ౧॥

బాల్యే సమాధ్యనుభవః సితపక్షిపఙ్క్తిం
సందృశ్య మేఘపటలే సమవాపి యేన ।

ఈశైక్యవేదనసుఖం  శివరాత్రికాలే
శ్రీరామకృష్ణభగవన్   తవ సుప్రభాతమ్  ॥౨॥

నానావిధానయి సనాతనధర్మమార్గాన్
క్రైస్తాదిచిత్రనియమాన్   పరదేశధర్మాన్ ।
ఆస్థాయ  చైక్యమనయోరనుభూతవాంస్త్వం
శ్రీరామకృష్ణభగవన్   తవ సుప్రభాతమ్  ॥ ౩॥

హే కాలికాపదసరోరుహకృష్ణభృఙ్గ
మాతుస్సమస్తజగతామపి శారదాయాః ।

ఐక్యం హ్యదర్శి తరసా పరమం త్వయైవ
శ్రీరామకృష్ణభగవన్   తవ సుప్రభాతమ్  ॥ ౪॥

రాఖాలతారకహరీంశ్చ నరేన్ద్రనాథం
అన్యాన్ విశుద్ధమనసః  శశిభూషణాదీన్ ।
సర్వజ్ఞ ఆత్మవయునం త్వమిహానుశాస్సి
శ్రీరామకృష్ణభగవన్   తవ సుప్రభాతమ్  ॥ ౫॥

నిత్యం సమాధిజసుఖం నిజబోధరూపమ్
ఆస్వాదయన్ తవ పదే శరణాగతాంశ్చ ।

ఆనన్దయన్  ప్రశమయన్నుపతిష్ఠసే   త్వం
శ్రీరామకృష్ణభగవన్   తవ సుప్రభాతమ్  ॥౬॥

శ్రీరామకృష్ణసుప్రభాతమ్  

స్వీకృత్య పాపమఖిలం శరణాగతైర్యద్
ఆజీవనం బహుకృతం దయయా స్వదేహే ।
తజ్జాతఖేదనివహం  సహసే స్మ నాథ
శ్రీరామకృష్ణభగవన్   తవ సుప్రభాతమ్  ॥ ౭॥

ప్రాతః  ప్రణామకరణం  తవ పాదపద్మే
సంసారదుఃఖహరణం సులభం కరోతి ।

మత్వేతి భక్తిభరితాః ప్రతిపాలయన్తి
శ్రీరామకృష్ణభగవన్   తవ సుప్రభాతమ్  ॥౮॥

గాతుం స్తుతీస్తవ  జనా అమృతాయమానాః
సమ్ప్రాప్య దర్శనమిదం తవ పాదయోశ్చ ।
ధన్యా నరేశ భవితుం మిలితాస్సమీపం
శ్రీరామకృష్ణభగవన్   తవ సుప్రభాతమ్  ॥౯॥

సన్దాయ  దర్శనసుఖం శరణాగతేభ్యో
మోహాన్ధకారమఖిలం  త్వమపాకురుష్వ ।

జ్ఞానార్క  భక్తిజలధే సకలార్తిహన్తః
శ్రీరామకృష్ణభగవన్   తవ సుప్రభాతమ్  ॥ ౧౦॥

ఆహైతుకీతి  కరుణా కిల తే స్వభావో
దుష్టాః  కఠోరహృదయా అపి తే భజన్తే ।
త్వామేవ సర్వజగతాం జనని ప్రపాత్రి
శ్రీశారదేశ్వరి  రమే తవ సుప్రభాతమ్  ॥ ౧౧॥

సుప్తాంస్తు భారతజనాన్ స్వవచఃప్రహారై  -
రుద్బోధయన్ వివశయన్ నిజధర్మమార్గే ।
ప్రోత్సాహయన్  పరమతాం ప్రకటీకరోషి
వీరేశదత్తమహిమన్ తవ సుప్రభాతమ్  ॥ ౧౨॥

ప్రాతరుత్థాయ  యో దేవం రామకృష్ణం  స్మరన్ స్మరన్ ।
స్తోత్రమేతత్  పఠేద్భక్త్యా సోఽమృతత్వాయ కల్పతే ॥
ఇతి శ్రీహర్షానన్దస్వామివిరచితం    శ్రీరామకృష్ణసుప్రభాతం    సమ్పూర్ణమ్  ।

The Sri Ramakrishna Suprabhatam was composed in 1966. The first

seven verses deal with certain incidents in Sri Ramakrishna’s life.

Verses 8-10 deal with the eagerness of the devotees to have his

darshan in the early morning. Verses 11 and 12 are dedicated to

Shri Sarada Devi (the Holy Mother) and to Swami Vivekananda respectively.

The hymn ends with a phalashruti.

-Swami Harshananda (composer)

Sri Ramakrishna’s birthday, 10-3-1978, Mysore

